
• Pada suku keempat 2024, tenaga buruh Malaysia meningkat 

sebanyak 0.4 peratus kepada 17.34 juta orang, menunjukkan 

pertumbuhan positif dalam pasaran buruh. Kadar Penyertaan 

Tenaga Buruh (KPTB) meningkat kepada 70.6 peratus, didorong 

oleh peningkatan jumlah penduduk bekerja kepada 16.79 juta 

orang.

• Kadar pengangguran kekal stabil pada 3.2 peratus, dengan jumlah 

penganggur menurun sedikit kepada 546.9 ribu orang. Selain itu, 

penduduk bekerja kurang daripada 30 jam seminggu berkurang 

sebanyak 2.5 peratus, manakala guna tenaga tidak penuh 

berkaitan masa juga turun sebanyak 3.6 peratus.

• Dari segi permintaan buruh, bilangan jawatan meningkat sebanyak 

1.3 peratus kepada 9.05 juta, dengan kadar jawatan diisi kekal 

pada 97.9 peritus. Kadar kekosongan jawatan stabil pada 2.1 

peratus, dengan peningkatan kecil dalam jumlah kekosongan 

kepada 193.6 ribu jawatan.

• Produktiviti buruh meningkat sebanyak 1.4 peratus kepada 

RM44.2 per jam bekerja selari dengan pertumbuhan ekonomi 

sebanyak 5.0 peratus. Secara keseluruhannya, pada tahun 2024 

produktiviti buruh per jam bekerja meningkat 2.1 peratus, 

manakala produktiviti buruh per pekerja meningkat 2.4 peratus 

kepada RM99,137 per pekerja.

• Menjelang 2025, prospek tenaga buruh Malaysia kekal positif 

dengan pertumbuhan pekerjaan yang stabil. Sektor utama seperti 

Pembuatan, khususnya dalam bidang elektrik dan elektronik, serta 

sektor Perkhidmatan dijangka terus memacu peluang pekerjaan.

Pasaran buruh Malaysia mengukuh dengan 17.34

 juta orang dalam tenaga buruh dan produktiviti buruh 

mencapai RM25,647 per pekerja pada suku keempat 2024

